
[image: image1.png]ROGALAND BONDELAG




TILTAKSPLAN

FOR Å STYRKJA

ORGANISASJONSARBEIDET

OG

AUKA  AKTIVITETEN

I LOKALAGA

I ROGALAND BONDELAG










Dokolive:200800762/8
Utval for å styrka / auka aktiviteten i lokallaga i Rogaland 

vart sett ned av styret i Rogaland Bondelag den 27. august i sak 50/2008 Arbeidsplan for Rogaland Bondelag 2008/2009.

Arbeidsgruppa var med følgjande medlemmar:

Ingar Naustvik – leiar, Rogaland Bondelag

Arna Høyland, Rogaland Bondelag

Ole Andreas Aarsland, Varhaug Bondelag 

Sigmund Eikje, Tysvær Bondelag

Margunn Nedrebø, Rogaland Bygdekvinnelag

Olav Sande, sekretær

Følgjande mandat vart gitt:

Styret ser aktiviteten i lokallaga som svært viktig og sette ut frå det ned eit utval som har fått i oppgåve å vurdera kva som kan gjerast for å hjelpa lokallaga med å styrka / auka aktiviteten og betra deltakelsen under arrangement lokallaga har. Innstillinga bør føreliggja innan utgangen av året. 

I etterkant er arbeidsgruppa bedne om å vurdera honorarsatsar til tillitsvalde i lokallaga, og innspel på bruken av aktive lokallagsmidlar.

Innhald:

· Lokallaget

· Styret i lokallaget

· Valnemnd

· Andre kurs / samlingar for lokallaga, styra og medlemmane i laget

· Lokalstyra sitt arbeid opp mot sine medlemmar

· Lokalstyret sitt engasjement opp mot nye medlemmar

· Lokalstyret sitt engasjement ut i lokalmiljøet / samfunnskontakt

· Fylkeslaget

· Fylkesstyret / laget

· Fylkeskontoret

· Distriktsmøta

· Leiarmøte

· Årsmøtet

Økonomi

· Godtgjersle av tillitsvalde

· Aktive lokallagsmidlar som inspirasjonskjelde

Lokallaget
Lokallaget er grunnstamma i Norges Bondelag. Det er viktig at vi i Rogaland har sterke/aktive lokallag, det er den beste måten å få gjennomslag for Rogalandsbonden sine synspunkt i organisasjonen. Lokallaget skal vera ein positiv medspelar i bygdemiljøet både innan fagleg arbeid og auka trivsel i bygda for våre medlemmar. 

Styret i lokallaget

Styret bør ha 5 medlemmar. I tillegg kjem ein representant frå Bygdekvinnelaget og ein frå Bygdeungdomslaget dersom det er slike lag i lokallaget sitt arbeidsområde.

Leiarfunksjonen må bevisstgjerast på møteleiing, styret sine arbeidsoppgåver , delegering og informasjon til dei andre styremedlemmane. 

Kasserar, sekretær og studieleiar har spesielle ansvar i lokallagstyret, og det bør setjast meir fokus på kva arbeidsoppgåver dei har. ( og det er lov å ha det kjekt i bondelaget) 

Alle styremedlemmane i lokallaget må bevisstgjerast på kva rolle dei har i styret og kva forventningar dei sjølve har til sitt arbeid i styret. 

Ei slik avklaring må gjerast i styret, men for å koma i gang med denne prosessen kan det vera nyttig å ha dette som tema på eks. distriktsmøta. Ein gjennomgang av organisasjonshandboka kan vera eit nyttig hjelpemiddel eller som oppskriftsbok. (kurs i styrearbeid)


Fylkeslaget tek initiativ til styrekurs.

Valnemnd

Kvart lokallag skal velja valnemnd for å koma med forslag på personar til leiar av styret, styremedlemmar, utsendingar til fylkesårsmøte og honorar til styret.  Det er behov for å bevisstgjera medlemmane i valnemnda på kor viktig dette arbeidet er. Bevisstgjering av valnemndene bør ein koma i gang med i god tid før årsmøta i lokallaga,  i siste halvdel av august bør kunna gå. Alle valnemndene i lokallaga skal delta på desse møta. Det bør vera fire møte, til dømes i Helleland, Sandnes, Aksdal og Sandeid.

Opplæring av medlemmar i valnemnda må ha stor fokus.

Fylkeslaget vil utarbeida ein normalinstruks for valnemndene, som eventuelt kan tilpassat det enkelte lokallag.

Andre kurs / samlingar for lokallaget, styret og medlemmane i laget:

Kurs i kommuneplanarbeid. Det er viktig å kjenna korleis kommunane legg opp sitt arbeid med planen og korleis koma med innspel som jordbruksnæringa er opptekne av. Innføring i sentrale retningsliner og lovverk som styre denne prosessen. 

Presentasjonsteknikk – tale- og argumentasjonsteknikk er det fleire lag som etterspør. 


Det vert foreslått å ha slike kurs i lag med andre org. 

Landbrukspolitikk, medlemsmøte som oppstart før uttale på jordbruksforhandlingane. 

Bedriftsleiing og økonomi. Fleire lag har hatt samarbeid med ein bank på dette.

Lokallagsstyret sitt arbeid opp mot sine medlemmar i laget:

Bonden har ein travel og til sine tider ein svært utfordrande kvardag. Bonden er for det mesta aleine om sine arbeidsoppgåver, det kan verta einsamt å ikkje ha nokon å diskutera faglege / sosiale utfordringar i yrket med. 

Lokallaget kan ta eit ansvar her med å arrangera fagleg og sosiale treffpunkt i bygda. Tilbakemeldingar frå lokallaga er at arrangement med sosialt innhald samlar folk, då gjerne i samarbeid med Bygdekvinnelaget.  Fleire lag har gode erfaringar med å samarbeida med til dømes bankar, Tine og Nortura på arrangement. 

Styret bør invitera til innspel i uttale på jordbruksforhandlingane, konsentrera seg mest om det som er aktuelt for medlemmane laget. Ein treng ikkje meina noko om alt.

Ein viser og til det som er skrevet under punkt kurs / samlingar for styret / medlemmane.


Eksemplar på arrangement / tiltak som lokallaga har:

· Bondekafe

· Bondepub

· Fagdag med tema, plog, haustemaskinar, godkjenning av åkersprøyte,  osv.

· Plast- stålinnsamling

· Julebord / låvefest, fest i lag med Bygdekv. laget. God talar.

· Landbrukspolitiske møte, uttale jordbruksforhandlingane

· Medlemsmøte med god foredragshaldar

· Påskegrill for heile familien

· Damenes kveld, byggja nettverk. Alle damene i bygda vert invitert

· Diverse kurs. HMS, Jordbruksforhandlingane

· Yrkesretta møte. Bank, Forsøksringen, Gjensidige, Tine, Nortura, osv.  

· Utflukter / tur for medlemmane

Lokallaget sitt engasjement opp mot nye medlemmar.

I dag får alle nye medlemmer velkomstbrev frå leiaren i NB og velkomstpakke med årsmelding og info om fylkeslaget. Det er lokallaget som i det meste vil vera medlemmane sitt kontaktpunkt, og difor bør lokallaga gjera nye medlemmer kjent med laget og om aktivitetane som laget har. 

Konkrete tiltak:

· Det viktigaste er at lokallaga tenkjer på at ein har nye medlemmer som ein skal ta seg ekstra av. Det verste som kan skje er at dei vert gløymde og ikkje tekne med ved utsending av brev og anna informasjon.

· Invitera dei nye medlemmene spesielt – td med eige brev - til det første årsmøtet eller andre arrangement etter at dei har vorte medlemmer

· Nye medlemmar må verta tekne ekstra godt vare på den første tida etter at dei har vorte medlemmer – møta opp hjå dei personleg eller på anna måte visa dei ekstra oppmerksomhet og visa at dei er velkomne i laget.

Lokallaget sitt engasjement ut i lokalmiljøet  / samfunnskontakt

Bondelaget har ord på seg  å vera gode på påverking.  Frå sentralt hald i NB vert det peika på at utan det store engasjementet i lokallaga ville ein ikkje hatt den store velviljen landbruket har i samfunnet, eller fått dei resultata i jordbruksforhandlingane som ein har klart. 

Fleire lokallag i Rogaland  har eit målretta og godt arbeid opp mot  barnehagar og skule. 

Fleire lokallag har landbruksspelet med 10. klasse i bygda, andre lag plante tre som dei seinare høgg, gardsbesøk for fleire klassetrinn og så vidare. 

God kontakt med kommunepolitikarane/partia, ordførar og rådmann og landbrukskontor.

Fleire kommunepolitikarar og kommuneadministrasjonar har liten kunnskap om landbruket, kva det betyr i kommunen med aktivitetar knytte til landbruket, kor mykje som vert produsert, tilknytte næringar, kulturlandskap osv. 

Fleire lokallag har teke initiativ til stål-  og plastinnsamling, slike tiltak har positive ringverknader  i lokalmiljøet. Bonden tek ansvar for miljøet.

Eksemplar på tiltak / arrangement i barnehage og skule
· Plant eit tre i første klasse, sjå om det i 5. klasse og hogg det i 9. klasse. Med grilling.

· Open gard for barnehage / småskule.

· Sauesanking 

· Skulefrukost, elevane får grillkjøt 

· Busstur med tiendeklasse, besøk på gard , Tine, Nortura,  osv.

· Landbruksspelet. 

· Avløysarkurs i samarbeid med vinterlandbruksskulen.

· Skogvernkurs, - valfag på ungdomsskulen 

Andre aktivitetar / arrangement

· Open Gard

· Møte med kommunen, ordførar, rådmann , landbrukssjef

· Aktivitetar i samband med jordbruksforhandlingane og val.

· Arrangement i samarbeid med andre, søndagsturar i bygda, andre samlingar

· Unge bønder samling – fleire lag samarbeide

Fylkesstyret 

Lokallaget ønskjer eit aktivt fylkestyre, som tek initiativ, er synlege i media, deltar på lokallagsmøte, inspirere og motivere.  

Kontaktrunden på telefon er lokallagsleiaren godt nøgde med, og bør vidareførast.

Delta på lokallagsårsmøta og medlemsmøte, inspirera og motivera til innsats. 

Viktige kontaktar som  fylkesstyret må engasjera seg i; media, stortings – og fylkespolitikarar, andre offentlege etatar, samvirkebedrifter og anna næringsliv. 

Leiaren/styrekontakten i fylkesstyret må ha eit særskilt ansvar for lag som slit.

For at lokallaga skal ha ein betre oversikt over kva saker som skal opp til behandling i fylkesstyret vil arbeidsgruppa tilrå at sakslista vert sendt lokallaga. Med dette tiltaket vert lokallagsleiaren invitert til å koma med innspel før saka vert behandla i styret.

Fylkeskontoret

Fylkeskontoret ønskjer å vera eit servicekontor for lokallaga. Kontoret skal vera oppdatert på saker innan landbrukspolitikk, lovar og forskrifter innan landbruket og kunna svara på spørsmål, eller vita kven som har kompetanse på det aktuelle området. Informera lokallaga om viktige landbrukspolitiske  saker, jordbruksforhandlingane og andre viktige saker som måtte koma. Tilsette bør delta på medlemsmøte /årsmøte i lokallaga. 

Fylkeskontoret utarbeider malar som kan brukast på oppsett på saksliste, rekneskap   og ei huskeliste i samband med det å avhalda årsmøte. 

Kontoret vil så langt som råd laga ein oversikt på produksjonar, produkt, kor mange som kan mettast av produkt frå kommunen. ( tal frå SLF) Skal fylkeskontoret utarbeida ein slik oversikt for lokallaga så vert det forventa at lokallaget nyttar dette materialet i presentasjon ovanfor miljø utanfor landbruket, til dømes politikarar, kommuneadministrasjon og anna næringsliv i kommunen.


Ta initiativ på kursemne og arrangera kurs.

Distriktsmøta

På distriktsmøta vert styremedlemmane i lokallaget invitert, fordelt på Helleland, Sandnes og Tysvær. Det bør haldast to møte i året. 

Det første møte bør haldast god tid før lokallaget har frist med å koma med innspel til jordbruksforhandlingane, med landbrukspolitikk som hovudtema.

Det andre møtet vert halde om hausten, etter at lokallaget har hatt sitt årsmøte, helst i siste del av oktober. Denne samlinga bør konsentrera seg om organisasjonssaker. Ein del av programmet på denne samlinga bør vera som kurs for styremedlemmar, delt opp i seksjonar  event. gruppearbeid på utvalde tema. 

Vårmøtet bør arrangerast som kveldsmøte, og haustmøtet bør gå som dagmøte.

Leiarmøte 

Leiarmøte vert halde i midten av november. Inviterte på dette møtet er leiaren i lokallaget og leiarane i tillitsvalde sine organ i landbruksorganisasjonane.  Dette skal vera eit møte som har høg status blant leiarane, det skal oppdatera på aktuelle saker i landbrukspolitikken og styrka samhaldet blant leiarane.  Det er på denne samlinga lokallagsleiarane får møta dei fremste tillitsvalde i NB, denne kontakten kan vidareutviklast. 

Enkelte år bør leiarmøtet arrangerast utanfor Rogaland / landets grenser. Det er ein god motivasjonsfaktor for leiaren, det er svært viktig å få andre impulsar om landbruket utanfor si eiga stovedør, og dei sosiale banda mellom leiarane vert styrka. 

Årsmøtet

Årsmøtet i Rogaland Bondelag vert halde i mars månad. På årsmøtet møter leiaren og valde representantar frå lokalallaga, desse har stemmerett. Andre inviterte er representantar frå dei ulike landbruksorganisasjonane i fylket. Årsmøtet bør vera arena for landbrukspolitiske diskusjonar, motivering og inspirasjon for vidare arbeid i lokallaget. 

Økonomi

Godtgjering av tillitsvalde i lokallaga 

Arbeid som tillitsvald i bondelaget vil for dei fleste i større eller mindre omfang vera dugnadsarbeid, ein kan ikkje få godtgjort all økonomiske belastningar i faktiske kostnader eller bruken av tid.

Det er stor variasjon på satsane, alt etter medlemstal og økonomi i lokallaget. Det vert laga ein oversikt på satsane etter kor store laga er og delvis på økonomien i laga, sjå vedlegg.

 Dei fleste laga har fast godtgjersle for funksjonane i styret. Valnemnda som skal leggja fram forslag til honorar må vurdera nærare om det bør gå meir over til kveld/dagsatsar for styremedlemmer utan faste oppgåver, 

Aktive lokallagsmidlar som inspirasjonskjelde

I hovudsak skal desse midlane vera stimulerande på tiltak for å styrkja organisasjonsarbeidet -  og auka aktiviteten i lokallaga. 

Arbeidsgruppa tilrår at det vert større fokus på skulering av tillitsvalde i tildeling av aktive lokallagsmidlar. 

